
Laman web adalah salah satu daripada saluran untuk menyebarkan maklumat pertanian 

melalui internet. Kajian ini melihat kandungan laman web pertanian yang dimiliki oleh pihak 

kerajaan. Tujuan utama kajian ini dijalankan adalah untuk melihat ciri paparan yang 

dipaparkan di muka hadapan laman web pertanian di Malaysia. Secara spesifiknya pula, 

objektif kajian ini ialah untuk 1) mengenalpasti ciri paparan yang ada pada laman web 

pertanian, 2) mengetahui kandungan yang dimuatkan dalam laman web pertanian, 3) 

mengenalpasti ciri interaktif dan 4) mengenal pasti tahap keaktifan laman web pertanian.  

 

Kajian ini melibatkan 55 laman web pertanian yang diselenggara oleh agensi-agensi kerajaan. 

Justeru itu, laman web yang di selenggara oleh agensi swasta adalah tidak diambil kira. 

Laman web ini terdiri daripada empat kumpulan utama iaitu Kementerian Pertanian/ badan 

berkanun, Jabatan Pertanian,  Jabatan Perikanan dan Jabatan Perkhidmatan Veterinar. Kajian 

ini dijalankan secara kuantitatif dengan mengaplikasi teknik analisa kandungan yang 

melibatkan pengkaji dan seorang jurukod. Bagi kajian terhadap 55 buah laman web pertanian 

ini, penyelidik telah menggunakan peratusan untuk menganalisis data.  Data kajian telah 

dianalisa bagi mendapatkan keputusan deskriptif yang berlandaskan objektif yang telah dibina 

pada peringkat awal kajian.  

 

Hasil kajian mendapati hampir kesemua laman web pertanian yang dianalisa menepati ciri 

paparan muka hadapan yang patut ada pada setiap laman web.  Antara maklumat yang 

dipaparkan pada laman web ialah maklumat berkenaan tanaman, perikanan dan ternakan yang  

mempunyai potensi yang tinggi untuk diusahakan dinegara ini. Maklumat lain yang turut 

diberi perhatian adalah seperti maklumat tentang perosak, penggunaan baja dan racun, kursus 

dan latihan yang disediakan oleh pihak Jabatan dan kewangan (permohonan pinjaman dan 

bayaran balik).  

tanaman, senarai harga komoditi tersebut dan ruangan untuk petani memasarkan hasil 

pertanian mereka. Melalui ciri interaktif, ia memberikan ruang kepada pelawat untuk 

mendapatkan maklumat dengan lebih interaktif. Melalui penilaian tahap keaktifan, ia 

mengambil kira maklumat terkini seperti tarikh semasa, tarikh yang dikemaskini dan masa 

paparan pada laman web.  Ini bagi memastikan pengunjung akan sentiasa mendapat maklumat 

yang terkini.  

 

Kesimpulannya, penilaian ini bertujuan untuk menambaikkan maklumat yang dimuatkan 

dalam laman web pertanian. Ini kerana ianya dapat menaikkan imej sesebuah organisasi 

sekiranya maklumat yang disiarkan adalah terkini dan penuh berinformasi. Justeru, laman 

web mencerminkan imej sesebuah organisasi selain menyalurkan maklumat kepada pelawat.  

Abstract of the thesis presented to the Senate of the Universiti Putra Malaysia in fulfillment of 

the requirements for the award of the degree of Master of Science 

 

DISPLAY CRITERIA AND CONTENT OF AGRICULTURAL WEB SITES                     

IN MALAYSIA 

 

By 

NOR SABILA BINTI RAMLI  

December 2013 

 

Chairman : Md. Salleh Hj. Hassan, PhD 

Faculty : Institute for Social Science Studies 

 

Website is one of the channels to disseminate agriculture information via the internet. This 

study analyzed the agriculture websites content managed by the Malaysian government 

agricultural agencies. The main purpose of this study was to see the type of front page display 

shown on the agriculture websites in Malaysia. Specifically, the objectives of this study were: 

1) to identify the type of displays available on the websites; 2) to know the contents of the 

websites; 3) to identify the interactive characteristic of the websites; and 4) to identify level of 

interactiveness of the websites.  

 

This study involved 55 agriculture websites managed by the government agricultural 

agencies. The websites, which are managed by private agencies, are not included in this study. 

These websites consisted of four main groups, namely the Ministry of Agriculture/Statutory 

Bodies, the Department of Agriculture, the Department of Fisheries and the Department of 

Veterinary Services. This study was carried out quantitatively by applying content analysis 

techniques involving a researcher and a coder. For the study of 55 agriculture websites, the 

data were analyzed to obtain descriptive results based on the objectives that have been set at 

the beginning of the study.  
 

This study found that nearly all of the analyzed agriculture websites meets the requirement of 

the type of front page that should be displayed on agriculture website. However, some 

additional information on agriculture should be enhanced in order to help visitors get more 

complete information about agriculture. Among the information displayed on the agriculture 

websites were about crops, fisheries and livestock that have high potential to be developed in 

the country. Other information that were emphasized were about pests and pests control; 

fertilizers and pesticides; courses and training provided by the agriculture-related 

departments; and information about financial aid (regarding loan application and loan 

payment).  

 

However, there is still lack of information regarding crops management, harvesting, 

agriculture commodity price lists and outlets for farmers to market their produce. Attention 

should also be given to interactive features such as internal links, external links, chat room 

and “email to editor column”. These interactive features enable visitors to get information 

regarding agriculture more effectively. On the level of activeness of the agriculture websites, 

this study took consideration on the latest information display on the websites regarding dates, 

updates and time display. This is to ensure that visitors will always get the latest information.  

 

In conclusion, the evaluation of this study aims to improve the information display and 

information posted on the government agriculture websites. Other than giving complete 

information about agriculture to its visitors, the websites can also boost the image of the 

organization. 

BAB 1 

PENDAHULUAN 
 

 

1.1 Pengenalan 

 

 

Bab ini membincangkan perihal latar belakang kajian bagi menghuraikan masalah yang 

di kaji bagi membuat satu kesimpulan yang boleh diterima. 

 

 

1.2 Latar Belakang Kajian 

 

 

Dalam usaha kerajaan membantu sektor pertanian untuk terus berkembang pesat, 

kewujudan laman web pertanian boleh membantu pihak kerajaan dalam meningkatkan 

penyebaran maklumat pertanian negara. Ini kerana kewujudan laman web pertanian 

adalah tepat pada masanya kerana masyarakat tani hari ini gemar mendapatkan 

maklumat pertanian melalui aplikasi teknologi internet. Menurut kajian lepas, ianya 

tidak dapat dinafikan tahap keberkesanan dan kecekapan maklumat yang disebarkan 

melalui internet adalah lebih tinggi berbanding saluran maklumat lain seperti televisyen, 

radio, majalah dan surat khabar (Nicolae-George dan Dragulanesgu, 2002).  

 

 

Kajian Halimah Badioze (1992) mendapati komputer telah menjadi media utama dalam 

mendapatkan maklumat baru dan terkini. Justeru itu, masyarakat tani hari ini harus 

menggunakan peluang ini dalam mendapatkan maklumat pertanian yang terkini.  Oleh 

itu, isi kandungan yang patut ada dalam laman web pertanian harus dititikberatkan 

kerana setiap maklumat yang dipaparkan dalam laman web akan menentukan tahap 

kefahaman pelawat laman web tersebut.  

 

 

1.2.1 Sektor Pertanian di Malaysia 
 

Perkembangan sektor pertanian telah memainkan peranan penting di dalam 

pembangunan sosial dan ekonomi Malaysia. Kegiatan pertanian pada masa itu lebih 

kepada pertanian sara diri dan tradisional. Tanaman industri iaitu getah mula 

diperkenalkan pada tahun 1887 apabila benih getah mula ditanam di Kuala Kangsar, 

Perak. Penubuhan Institut Penyelidikan Getah pada tahun 1926 telah mengorak langkah 

menjadikan Malaysia sebagai negara pengeluar utama getah asli dunia sehingga akhir 

tahun 1980an. Sumbangan pertanian terhadap nilai Keluaran Kasar Dalam Negara 

(KDNK) turut meningkat kepada RM6.8 bilion pada tahun 1995, berbanding RM3.6 

bilion pada tahun 1985. Jumlah kawasan tanaman kelapa sawit turut meningkat daripada 

1.5 juta hektar pada tahun 1985 kepada 2.5 juta hektar pada tahun 1995. Peningkatan 

hasil ini jelas menunjukkan terdapat perubahan yang positif dalam penghasilan tanaman 

komoditi di negara ini.  

 

Penubuhan institusi pembangunan kawasan, penyatuan dan pemulihan tanah seperti 

Lembaga Kemajuan Tanah Persekutuan (FELDA), Lembaga Penyatuan dan Pemulihan 

Tanah Persekutuan (FELCRA), Pihak Berkuasa Kemajuan Pekebun Kecil Perusahaan 

Getah (RISDA) dan agensi-agensi pembangunan wilayah telah mempergiatkan lagi 

pembukaan tanah baru untuk tanaman industri di samping mencapai matlamat 

membasmi kemiskinan Dasar Ekonomi Baru (DEB). Sementara itu, penubuhan agensi-

agensi khusus seperti Lembaga Pemasaran Pertanian Persekutuan (FAMA) (1965), Bank 

Pertanian Malaysia (BPM) (1969), Institut Penyelidikan dan Kemajuan Pertanian 

Malaysia (MARDI) (1969), Lembaga Padi dan Beras Negara (LPN) (1971), Lembaga 

Kemajuan Ikan Malaysia (LKIM) (1971), Lembaga Kemajuan Pertanian Muda (MADA) 

(1970), Lembaga Kemajuan Pertanian Kemubu (KADA) (1972), Lembaga Pertubuhan 

Peladang (LPP) (1973) dan beberapa agensi yang lain telah menyediakan kemudahan 

pemasaran, penyelidikan, kredit dan khidmat sokongan kepada kumpulan sasar dan 

mempergiatkan lagi pembangunan sektor pertanian. 

 

Sejak pelaksanaan Dasar Pertanian Negara 1 (DPN1) pada 1984 dan Dasar Pertanian 

Negara 2 (DPN2) pada 1992, sektor pertanian telah mengalami transformasi dari yang 

berproduktiviti rendah dan tradisional kepada sektor yang lebih berdaya saing dan telah 

meningkatkan nilai Keluaran Dalam Negeri Kasar (KDNK) seperti dalam Jadual 1. 

DPN2 yang di rancang sehingga tahun 2000 terpaksa dikaji semula ekoran daripada 

krisis kewangan Asia pada tahun 1997.  

 

Dasar Perlaksanaan Negara 3 (DPN3) (1998-2010) telah dilaksanakan bagi membaik 

pulih ekonomi negara. Dasar ini lebih menekankan ke arah peningkatan daya saing 

dalam sektor pertanian, perlaksanaan inisiatif jaminan makanan, pembangunan sumber 

pertumbuhan baru dan peningkatan penyertaan sektor swasta. Walaupun berdepan 

dengan krisis kekurangan beras di peringkat global dan kenaikan harga input pertanian, 

sektor pertanian terus mampu menyumbangkan kearah kepada pertumbuhan ekonomi 

dan membekalkan makanan yang mencukupi kepada penduduk Malaysia.  

Bagi memberi penekanan kepada jaminan bekalan makanan, DPN telah digubal bagi 

tempoh 2011 sehingga 2020. Ini bagi memastikan pembangunan komoditi makanan dan 

meningkatkan aktiviti pemprosesan dan pendapatan eksport pertanian bernilai tinggi 

dapat di hasilkan. 

Jadual 1: Sumbangan Sektor Pertanian kepada Keluaran Dalam Negeri Kasar, 2000-2010 

(RM Juta Dalam Harga 2000)  

 

Butiran  2000 2005 2010
a
 Kadar Pertumbuhan 

Tahunan Purata (%) 

RM Juta % RM Juta % RM juta % 2006-

2010 

2001-

2010 

2001-

2010 

Pertanian 

 

30,647 8.6 35,835 8.0 40,680 7.3 3.2 2.6 2.9 

Tanaman Industri 18,759 5.3 22,031 4.9 21,822 3.9 3.3 -0.2 1.5 

Agromakanan 11,888 3.3 13,804 3.1 18,858 3.4 3.0 6.4 4.7 

Perlombongan  37,617 10.6 42,472 9.5 40,338 7.2 2.5 -1.0 0.7 

Pembuatan 109,998 30.9 137,940 30.7 154,621 27.7 4.6 2.3 3.5 

Pembinaan 13,971 3.9 14,685 3.3 18,220 3.3 1.0 4.4 2.7 

Perkhidmatan 175,649 49.3 230,043 51.2 320,559 57.4 5.5 6.9 6.2 

Tolak:  

FISIM yang Tidak 

Diagihkan 

17,308 4.9 17,742 3.9 23,099 4.1 0.5 5.4 2.9 

Campur:  

Duti Import 

5,826 1.6 6,017 1.3 7,064 1.3 0.6 3.3 1.9 

JUMLAH NILAI 

DITAMBAH  

(RM JUTA) 

356,400 100.0 449,250 100.0 558,383 100.0 4.7 4.4 4.6 

            a : anggaran | Sumber: Bank Negara Malaysia 

Sumber: Dasar Agromakanan Negara (2011-2020)  

 

Selain daripada masalah krisis kewangan pada tahun 1997, sektor pertanian juga 

berhadapan dengan beberapa masalah lain. Antaranya ialah masalah kekurangan sumber 

tenaga buruh. Ini kerana, penduduk Malaysia kini lebih menggemari sektor 

perkhidmatan dan pembuatan sebagai kerjaya pilihan. Justeru itu, pihak pihak kerajaan 

terpaksa mengimport tenaga buruh daripada negara luar terutamanya daripada negara 

jiran seperti Indonesia, Thailand, Bangladesh dan Myanmar.  

 

Berbeza beberapa dekad yang lalu, sektor pertanian amat diminati oleh penduduk 

tempatan terutamanya pemilik tanah. Tetapi, apabila pemilik tanah semakin berusia dan 

tidak berdaya untuk mengusahakan tanah pertanian, banyak tanah pertanian menjadi 

terbiar. Generasi muda lebih mementingkan kelesaan dalam memilih sesuatu pekerjaan. 

Ditambah pula penawaran gaji yang lebih lumayan dan tempat yang lebih selesa.  

Mereka terus melupakan sektor pertanian yang terpaksa berpanas terik dan berhadapan 

dengan pelbagai risiko.  

Selain daripada masalah tenaga buruh, masalah teknologi yang digunakan oleh 

kebanyakan petani memainkan peranan penting dalam menghasilkan produktiviti yang 

tinggi. Ini kerana hasil tuaian yang diperolehi tidak setimpal dengan negara pertanian 

lain. Dengan bantuan kecanggihan teknologi, sektor pertanian boleh menghasilkan 

produk yang lebih berkualiti dengan kuantiti yang lebih banyak. 

 

 

Permasalahan lain dalam bidang pertanian ialah masalah input seperti baja, racun, iklim, 

kewangan dan keadaan tanah yang tidak sesuai dengan tanaman menjadi penghalang 

dalam pembangunan sektor pertanian.  

 

 

Selain itu, input pertanian, masalah menggunakan teknologi komunikasi dalam bidang 

pertanian juga harus dititikberatkan. Media massa merupakan salah satu daripada 

aplikasi alatan teknologi komunikasi yang dapat membantu sektor pertanian untuk terus 

berkembang dan berjalan seiring dengan peredaran zaman bagi menghasilkan produk 

tanaman yang lebih berkualiti. Walaupun keupayaan teknologi moden memberi manfaat 

yang banyak, petani hari ini masih kurang mendapat maklumat pertanian melalui 

aplikasi teknologi moden. Contohnya, petani di kawasan pendalaman mungkin kurang 

pendedahan mengenai maklumat untuk menggunakan benih klon yang tahan penyakit 

berbanding dengan petani yang pandai menggunakan alatan teknologi untuk 

mendapatkan maklumat tersebut.  

 

1.2.2 Peranan ICT Dalam Sektor Pertanian 
 

 

Rentetan teknologi moden yang semakin canggih, sektor pertanian turut 

mengaplikasikan teknologi internet dalam proses penyebaran maklumat kepada petani. 

Pelbagai saluran dapat digunakan bagi mendapatkan maklumat yang diinginkan. Melalui 

internet, maklumat dapat disebarkan dengan lebih efektif dan sekaligus dapat membantu 

pengamal sektor pertanian mendapatkan maklumat pertanian dengan pantas dan 

berkesan.  

 

 

Irfan dan rakan-rakan (2006), menyatakan bahawa media elektronik merupakan pilihan 

utama dalam kalangan komuniti tani bagi mendapatkan maklumat pertanian. Bahaman 

Abu Samah dan rakan-rakan (2010), pula menyatakan bahawa melalui ICT terdapat tiga 

perkara utama yang diperolehi mereka iaitu mereka memperolehi maklumat pada bila-

bila masa yang diperlukan, boleh memperluaskan rangkaian pertanian dengan 

mendapatkan maklumat teknikal dalam bidang pertanian dan memperoleh maklumat 

pertanian yang terkini. 

1.2.3 Peranan ICT Dalam Sektor Pertanian di Luar Negara 
 

 

Tajdar et al. (2011) mendapati sikap petani untuk mengakses maklumat pertanian telah 

berubah dengan sangat pantas apabila menggunakan rangkaian teknologi maklumat dan 

komunikasi. Beberapa projek ICT menunjukkan manfaat yang besar kepada petani yang 

terdiri daripada golongan yang miskin di India.  

 

Penggunaan ICT dalam aktiviti pertanian boleh memberi kesan secara langsung dan 

tidak langsung dalam meningkatkan aktiviti penuaian, pemasaran serta pengeluaran hasil 

pertanian dan sekaligus dapat menyumbangkan kearah pengurangan kadar kemiskinan 

masyarakat tani. (Richardson D., 2004). 

 

 

Kajian M. S. Allahyari dan M. Chizari (2010) menunjukkan adanya hubungan yang 

lemah diantara pengembangan pertanian dan golongan petani Iran. Oleh itu, untuk 

meningkatkan produktiviti pertanian, kaedah tradisional perlu diubahsuai dengan 

mengaplikasi alatan berteknologi tinggi. Dapatan kajian beliau menunjukkan aplikasi 

yang paling sesuai untuk alatan ICT dalam bidang pertanian di sektor luar bandar ialah: 

E-perdagangan input dan output, pengembangan dan latihan aktiviti petani, iklan produk 

pelancongan luar bandar, pemindahan pengetahuan, prosedur rasmi dan sistem 

maklumat geografi (GIS) bagi pengurusan sumber semula jadi. 

 

1.2.4 Laman Web 

 

 

Dalam sektor pertanian, laman web amat membantu para petani dalam mendapatkan 

maklumat pertanian dengan cepat dan mudah.  Bagi menentukan kualiti laman web yang 

disediakan oleh Jabatan dan Agensi Kerajaan, kerajaan telah memberi tanggungjawab 

kepada Perbadanan Pembangunan Multimedia (Multimedia Development Corporation - 

MDeC) untuk menilai laman web di Malaysia termasuk laman web pertanian. MDeC 

telah ditubuhkan pada tahun 1996. Ia ditubuhkan di bawah Kementerian Sains, 

Teknologi dan Inovasi Malaysia. Agensi ini diletakkan di bawah Koridor Raya 

Multimedia (MSC) berperanan untuk mempromosikan kandungan multimedia serta 

menggalakkan multimedia di Malaysia.  

 

Laman web Kementerian Pertanian dan Industri Asas Tani (MoA) juga menyediakan 

jaringan capaian mudah kepada laman web lain yang berkaitan dengan sektor pertanian. 

Di Malaysia terdapat ratusan laman web pertanian, tetapi hanya bilangan yang kecil 

yang berdaftar dengan pihak MDeC (laporan MDeC 2010).  

 

Jadual 2 menunjukkan salah satu hasil penilaian yang telah di buat oleh pihak MDeC 

berdasarkan kepada paparan yang dimuatkan oleh setiap laman web pertanian. Laman 

http://ms.wikipedia.org/wiki/Kementerian_Sains,_Teknologi_dan_Inovasi_Malaysia
http://ms.wikipedia.org/wiki/Kementerian_Sains,_Teknologi_dan_Inovasi_Malaysia
http://ms.wikipedia.org/wiki/Koridor_Raya_Multimedia
http://ms.wikipedia.org/wiki/Koridor_Raya_Multimedia
http://ms.wikipedia.org/wiki/Malaysia

web yang paling lengkap akan di beri taraf lima bintang manakala yang kurang 

memuaskan akan menerima satu bintang. Penilaian ini telah dinilai berdasarkan kepada 

satu piawaian yang telah ditentukan oleh pihak MDeC (Rujuk Lampiran 3). 

 

Jadual 2:  Hasil penilaian rating Laman Web Pertanian yang diselenggara oleh   

pihak Kerajaan Malaysia 

 

No. Portal/laman web Rating 

1. Pihak Berkuasa Kemajuan Pekebun Kecil Perusahaan Getah 

(RISDA) 

***** 

2. Kementerian Pertanian dan Industri Asas Tani (MOA) ***** 

3 Jabatan Pertanian Malaysia  (DOA) ***** 

4. Lembaga Kemajuan Kemubu (KADA) ***** 

5. Jabatan Perikanan Malaysia (DOF) **** 

6. Lembaga Pemasaran Pertanian Persekutuan (FAMA) **** 

7. Institut Penyelidikan Dan Kemajuan Pertanian Malaysia (MARDI) **** 

8. Jabatan Perkhidmatan Veterinary  (DVS) **** 

9. Kementerian Perusahaan Perladangan Dan Komoditi (KPPK)  **** 

10. Lembaga Koko Malaysia **** 

11. Lembaga Kemajuan Tanah Persekutuan (FELDA) **** 

12. Lembaga Penyatuan Dan Pemulihan Tanah Persekutuan (FELCRA) **** 

13. Universiti Putra Malaysia (UPM) **** 

14. Lembaga Pertubuhan Peladang (LPP) **** 

15. Lembaga Kemajuan Pertanian Muda (MADA) **** 

16. Lembaga Perindustrian Nanas Malaysia **** 

17. Tabung Ekonomi Kumpulan Usaha Niaga (TEKUN) **** 

18. Lembaga Kemajuan Ikan Malaysia (LKIM) **** 

19. Pusat Pembangunan Perniagaan Pertanian Dan Makanan **** 

20. Majlis Kelapa Sawit Malaysia **** 

21. Taman Pertanian Malaysia *** 

22. Jabatan Perkhidmatan Veterinar Penang *** 

23. Jabatan Pertanian Johor  *** 

24. Jabatan Pertanian Negeri Sembilan  *** 

25. Jabatan Pertanian Penang  *** 

26. Jabatan Pertanian Sarawak  *** 

27. Jabatan Perkhidmatan Veterinar Malaysia *** 

28. Agrobank *** 

29. Jabatan Perikanan Sabah *** 

30. Jabatan Perkhidmatan Veterinar Penang Selangor  *** 

31. Jabatan Pertanian Terengganu *** 

32. Lembaga Minyak Sawit Malaysia (MPOB) *** 

33. Lembaga Getah Malaysia *** 

34. Lembaga Lada Malaysia *** 

35. Majlis Latihan Pertanian Kebangsaan (NATC) *** 

36. Jabatan Perkhidmatan Veterinar Perak  *** 

http://www.lawyerment.com/s/guide/rd/?id=2104

37. Jabatan Perkhidmatan Veterinar Kelantan  *** 

38. Lembaga Kenaf Dan Tembakau Negara (LTN) *** 

39. Jabatan Perkhidmatan Veterinar Pahang  *** 

40. Majlis Promosi Eksport Getah Malaysia ** 

41. Jabatan Pertanian Melaka  ** 

42. Jabatan Perkhidmatan Veterinar Perlis  ** 

43. Jabatan Perkhidmatan Veterinar Terengganu  ** 

44. Agricultural Industrial Development Board ** 

45. Jabatan Pertanian Perlis  ** 

46. Koperasi Nelayan Sabah ** 

47. Jabatan Perkhidmatan Veterinar Negeri Sembilan  ** 

48.  Kementerian Pertanian dan Industri Makanan Sabah ** 

49. Kementerian Permodenan Pertanian Sarawak ** 

50.  Pertubuhan Peladang Negeri Sarawak ** 

51. Perbadanan Pembangunan Pertanian Negeri Perak  ** 

52. Jabatan Pertanian Sabah  ** 

53. Jabatan Pertanian Selangor  ** 

54. Jabatan Pertanian Kedah  * 

55. Jabatan Perkhidmatan Veterinar Malaysia * 

Sumber: Multimedia Development Corporation (MDeC) 2010 

 

1.3 Permasalahan Kajian 
 

 

Pelbagai teknologi telah digunakan dalam sektor pertanian di negara ini untuk  

membantu ke arah perkembangan industri pertanian termasuk dalam penggunaan laman 

web. Secara umumnya, laman web banyak menyumbang peranannya dalam 

meyampaikan maklumat dengan cepat dan berkesan kepada pelawatnya. Justeru itu, para 

petani harus mengambil peluang ini agar bidang pertanian boleh berkembang dengan 

lebih pesat dan sekaligus membantu pihak kerajaan menyalurkan informasi sektor 

pertanian negara ke seluruh dunia.  

 

 

Berdasarkan kajian yang dibuat oleh Ahmad Fahmi Mahmood (2005), kualiti laman web 

agensi pertanian sering mendapat kritikan yang tidak memuaskan dari segi peranannya 

menyalurkan maklumat kepada masyarakat. Beberapa persoalan telah dibincangkan 

berkenaan dengan penggunaan dan kualiti laman web pertanian di negara ini. Hasil 

kajian beliau menunjukkan kualiti laman web agensi pertanian sebenarnya masih berada 

pada tahap yang kurang memuaskan. Beberapa kajian lepas (Azlina Uzir, 2000; Zulkiply 

Harun, 2000) turut berkongsi ciri-ciri utama laman web yang lengkap bagi memperbaiki 

laman web pada masa datang. Justeru itu, timbul persoalan apakah ciri paparan laman 

web pertanian yang berkualiti dan memenuhi kehendak komuniti tani?  

 

http://directory.yellavia.com/government/perbadanan-pembangunan-pertanian-negeri-perak-29574/

Atas dasar kepentingan laman web yang dibina, maklumat kandungan yang dimuatkan 

perlu dititikberatkan agar penyampaian maklumat adalah selari dengan tujuan asalnya. 

Bagi penyediaan laman web pertanian yang berkualiti dan memenuhi kehendak 

pengamal pertanian, beberapa kajian lepas perlu diteliti bagi menghasilkan satu 

keputusan yang lengkap kearah pembentukan maklumat pertanian yang diperlukan pada 

paparan laman web pertanian.  

 

Oleh yang demikian, bagi membantu sesebuah laman web untuk lebih efektif dan 

memberikan banyak kemudahan untuk mendapatkan maklumat dengan lebih pantas, 

sesebuah laman web perlu menitikberatkan ciri interaktif yang ada dalam laman web 

tersebut. Ini diperakui oleh beberapa kajian lepas yang mengatakan bahawa individu 

yang melayari laman web dengan organisasi yang mentadbir laman web akan 

memperolehi banyak manfaat apabila berkongsi sesuatu maklumat (Ahmad Zaharim, 

2000). Kajian Mohd Ridzwan (2003) turut bersetuju apabila maklumat yang dikongsi 

antara dua pihak akan memberikan lebih banyak manfaat. Oleh itu, maklumat seperti 

penyediaan emel, ruangan berborak, forum diskusi, ruangan komen patut diberi 

perhatian bagi meningkatkan ciri interaktif sesebuah laman web.  

 

Selain itu, kecukupan maklumat yang dimuatkan dalam sesebuah laman web mestilah 

terkini dan sentiasa dikemaskini. Ini kerana ianya akan menentukan keaktifan sesebuah 

laman web. Kajian Zulkiply Harun (2000) mendapati bahawa pelawat tidak akan 

berminat kepada maklumat yang lama dan laman web yang tidak dikemaskini.  

 

 

Kajian ini akan membantu untuk menghuraikan kriteria laman  web yang berkualiti dan 

memenuhi kehendak komuniti tani pada masa kini. Justeru itu, kajian ini dijalankan 

bertujuan untuk merungkai permasalahan kepada kajian lepas.  

 

Beberapa persoalan kajian telah dibangkitkan, antaranya:  

1) Apakah ciri paparan yang berkualiti pada laman web pertanian?  

2) Apakah kandungan yang dimuatkan dalam laman web pertanian? 

3) Apakah ciri interaktif laman web pertanian? 

4) Apakah tahap keaktifan laman web pertanian? 

1.4 Objektif kajian 
 

 

Secara umumnya, kajian ini bertujuan untuk mengenal pasti ciri paparan muka hadapan 

laman web pertanian di Malaysia dan secara spesifiknya kajian ini bertujuan untuk: 

i) Mengenal pasti ciri paparan yang berkualiti dalam laman web pertanian.  

ii) Mengenal pasti kandungan yang dimuatkan dalam laman web pertanian.  

iii) Mengenal pasti ciri interaktif laman web pertanian.  

iv) Mengenal tahap pasti keaktifan laman web pertanian 

 

 

1.5 Kepentingan kajian 

 

 

Kepentingan kajian lebih minitikberatkan peranan laman web dalam menyebarkan 

maklumat pertanian melalui internet. Laman web pertanian yang sedia ada telah banyak 

membantu petani untuk mendapatkan maklumat pertanian dengan mudah dan cepat. 

Oleh itu, kajian ini memberi perhatian terhadap analisa isi kandungan bagi 

meningkatkan kualiti isi kandungan yang dipaparkan dan dimuatkan dalam laman web 

tersebut bagi memenuhi kehendak pengamal pertanian khususnya petani, penternak dan 

nelayan pada masa kini dan masa akan datang.  

 

Berdasarkan kepada sorotan literatur dan hasil penilaian yang dibuat, segala kelemahan 

dan kekurangan dalam kandungan laman web pertanian akan dikenalpasti. Oleh itu, 

diharapkan ianya dapat membantu untuk meningkatkan kualiti laman web dan akan 

memberi panduan kepada penyedia laman web pertanian dalam menyediakan laman web 

yang lebih lengkap dan berkualiti. Berdasarkan kepada penilaian yang telah dijalankan 

oleh MDeC (2010), beberapa laman web yang mencapai tahap terbaik dalam bidang 

pertanian ialah seperti Laman web RISDA, MoA, DoA dan KADA (Rujuk jadual 2).  

 

Selain itu, kajian ini diharapkan dapat memperkukuhkan lagi teori maklumat yang 

berkaitan dengan analisa isi kandungan laman web. Justeru, kajian ini diharapkan dapat 

memberi sumbangan kepada pengetahuan umum di bidang teknologi komunikasi, 

khususnya dalam bidang pertanian. 

 

 

1.6 Skop dan Limitasi Kajian 
 

 

Kajian ini akan menumpukan perhatian terhadap paparan dan kandungan yang terdapat 

dalam laman web pertanian di Malaysia. Ia akan menitikberatkan beberapa laman web 

pertanian yang terpilih. 

Oleh itu, kajian ini hanya tertumpu kepada laman web Pertanian yang di selenggara oleh 

pihak kerajaan yang aktif ketika kajian dijalankan. Justeru itu, laman web pertanian yang 

di selenggara oleh pihak swasta tidak diambil kira dalam kajian ini.  

 

Ketika kajian dilakukan, penyelidik telah menghadapi beberapa batasan kajian dalam 

proses pengumpulan maklumat terutama ketika berada dalam peringkat awal 

pengumpulan data.  

 

Pembolehubah kajian ini dipilih berdasarkan ciri-ciri laman web yang telah dikaji oleh 

pengkaji lepas. Walau bagaimanapun, sebilangan kecil ciri-ciri berkenaan telah dibentuk 

berdasarkan kajian lepas yang berkaitan dengan bidang pertanian.  Ini bagi membezakan 

kajian ini dengan kajian penilaian ciri paparan laman web yang lain.  

 

Kajian ini hanya terhad kepada analisis kandungan dan tidak akan melihat kesan ke atas 

pelawat laman web pertanian. Ini kerana ia memerlukan kajian lapangan untuk mengkaji 

kesan ke atas pelawat dan ini adalah di luar skop kajian. 

